
ᑐᓴᒐᒃᓴᖅ 
ᓄᓇᕗᑦ ᒪᓕᒐᓕᐅᕐᕕᖓ ᓴᖅᑭᔮᖅᑎᑦᑎᓂᐊᖅᑐᖅ 2000-ᒥ ᑎᑎᕋᐅᔭᖅᑕᐅᔪᕕᓂᕐᓂ ᔪᒪᐃᓐ ᐊᕐᓇᑦᑕᐅᔪᕐᒧᑦ  

ᐃᖃᓗᐃᑦ, ᓄᓇᕗᑦ (ᕕᑉᔪᐊᕆ 21, 2001) - ᐅᖃᖅᑎ ᑭᐊᕙᓐ ᐅᐳᕋᐃᔭᓐ, ᒪᓕᒐᓕᐅᕐᕕᐅᑉ ᐅᖃᖅᑎᖓ ᓄᓇᕗᒥ, 
ᓴᕆᒪᓱᒃᖢᓂ ᖃᐃᖁᔨᓯᒪᔪᖅ ᓄᓇᕗᒥᐅᓂᒃ ᓯᕗᓪᓕᖅᐹᒧᑦ ᓴᖅᑭᔮᖅᑎᑦᑎᓂᐅᓂᐊᖅᑐᒧᑦ 2000-ᒥ ᔪᒪᐃᓐ 
ᐊᕐᓇᑦᑕᐅᔫᑉ ᑎᑎᕋᐅᔭᖅᓯᒪᔭᖏᓐᓂᒃ.  

ᑕᑯᔭᒐᒃᓴᐅᓂᐊᖅᑐᑦ, ᐸᕐᓇᒃᑕᐅᓯᒪᔪᑦ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᐊᒻᒪᓗ ᓴᓇᖑᐊᖅᑎᐅᖃᑦᑕᖅᑐᓄᑦ ᑲᓇᑕᒥ 
ᑎᒥᒋᔭᐅᔪᒧᑦ, ᐃᓗᓕᖃᕐᓂᐊᖅᑐᖅ 18-ᖑᔪᓂᒃ ᓄᑖᓂᒃ ᑎᑎᕋᐅᔭᖅᓯᒪᔪᓂᒃ ᑎᑎᕋᐅᔭᖅᑕᐅᓯᒪᔪᓂᒃ 
ᖃᐅᔨᒪᔭᐅᑦᑎᐊᖅᑐᒧᑦ ᓄᓇᕐᔪᐊᕐᒥ ᑎᑎᕋᐅᔭᖅᑎᒧᑦ ᔪᒪᐃᓐ ᐊᕐᓇᑦᑕᐅᔪᕐᒧᑦ.  

ᐊᕐᕋᒍᒥ 2000-ᒥ ᐊᕐᓇᑦᑕᐅᔫᑉ ᑎᑎᕋᐅᔭᕐᓂᑯᖓ ᐃᓕᔭᐅᖃᑕᐅᓯᒪᓚᐅᖅᑐᖅ ᑮᓇᐅᔭᕐᒧᑦ $2.00-ᒧᑦ ᐊᒻᒪᓗ 
ᐃᓕᔭᐅᖃᑕᐅᓯᒪᓚᐅᕆᓪᓗᓂ ᑲᓇᑕᒥ ᓂᐅᕕᐊᒃᓴᖃᖃᑦᑕᖅᑐᑦ ᓂᐅᕕᐊᒃᓴᕆᕙᒃᑕᖓᓐᓂ $200.00-ᒧᑦ ᐱᖃᑕᐅᓪᓗᓂ 
ᓄᓇᖃᖅᑳᖅᓯᒪᔪᑦ ᓴᓇᓯᒪᔭᖏᓐᓂᒃ.  

2000-ᒥ ᑎᑎᕋᐅᔭᖅᓯᒪᔭᖏᓐᓂ, ᐊᕐᓇᑦᑕᐅᔪᖅ ᑎᑎᕋᐅᔭᖅᓯᒪᔪᖅ ᐃᓕᖅᑯᓯᑐᖃᑎᒍᑦ ᐊᒻᒪᓗ ᐅᑉᓗᒥᐅᓕᖅᑐᖅ 
ᐃᓱᒪᒋᔭᐅᓯᒪᔪᓂᒃ, ᐅᑉᓗᕆᐊᓕᕆᓂᕐᒥᒃ ᐊᒻᒪᓗ ᐊᑐᖅᑕᐅᖃᑦᑕᖅᑐᕕᓂᕐᓂᒃ ᓴᖅᑭᔮᖅᑎᑦᑎᔪᒪᓪᓗᑎᒃ 
ᐃᓅᓯᕆᔭᐅᕙᓚᐅᖅᑐᓂᒃ ᓄᓇᕗᒥᐅᓄᑦ ᑕᐃᑉᓱᒪᓂ ᐊᒻᒪᓗ ᐅᑉᓗᒥᐅᔪᖅ.  

ᓄᓇᕗᒥᐅᑦ ᑕᑯᔭᖅᑐᕈᒪᔪᑦ ᑎᑎᕋᐅᔭᖅᑕᐅᓯᒪᔪᓂᒃ ᖃᐃᖁᔭᐅᑦᑎᐊᖅᑐᑦ ᒪᓕᒐᓕᐅᕐᕕᖕᒧᑦ ᐃᖃᓗᖕᓂ. 
ᑎᑎᕋᐅᔭᖅᑕᐅᓐᓂᑯᑦ ᓴᖅᑭᔮᖏᓐᓇᕐᓂᐊᖅᑐᑦ ᐃᐳᕆ 7, 2001-ᖑᓚᐅᖅᑳᖅᑎᓐᓇᒍ.  

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕈᓐᓇᖅᑐᓯ ᐆᒧᖓ:  

ᑐᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: 867 975 5106  
ᓱᑲᔪᒃᑯᑦ: 867 975 5190 

 


